
Suġġett: Nagħmlu li d-dritt għal ambjent tax-xogħol tajjeb għas-saħħa u sikur isir realtà

Fl-10 ta’ Ġunju 2022, l-Organizzazzjoni Internazzjonali tax-Xogħol għamlet l-aċċess għal ambjent tax-
xogħol tajjeb għas-saħħa u sikur dritt fundamentali. Iżda l-għadd ta’ mwiet fuq il-post tax-xogħol qed 
ikompli jiżdied. Kuljum, mill-inqas disa’ Ewropej jitilfu ħajjithom, skont ċifri tal-2020 (3 355 mewta fl-
Ewropa). F’xi Stati Membri, imwiet relatati max-xogħol qegħdin saħansitra jiżdiedu. Wara kull waħda 
minn dawn it-traġedji, li jaffettwaw l-aktar ħaddiema żgħażagħ, il-ħajjiet tal-familji u l-maħbubin 
jinqalbu ta’ taħt fuq. Din l-inġustizzja hija aggravata mill-fatt li kull mewt relatata max-xogħol hija 
waħda li tista’ tiġi evitata. Ma hemm xejn inevitabbli dwar dan il-fenomenu.

1. Lil hinn mir-rakkomandazzjonijiet li għamlet lill-Istati Membri, x’azzjoni ulterjuri biħsiebha tieħu l-
Kummissjoni biex tiżgura l-effettività tad-dritt fundamentali għal ambjent tax-xogħol tajjeb għas-
saħħa u sikur u tilħaq l-objettiv tagħha li ma jkun hemm ebda mewta fuq il-post tax-xogħol sal-
2030?

2. Il-Kummissjoni qed tikkunsidra riforma tad-Direttiva 89/391/KEE biex iżżid il-livell tar-rekwiżiti tas-
saħħa u s-sikurezza fuq il-post tax-xogħol u tad-Direttiva 89/654/KEE biex tiżgura postijiet tax-
xogħol itjeb għas-saħħa u aktar sikuri?

3. Kull sena, 23 % tal-Ewropej jiġu mġiegħla jaħdmu fi sħana estrema mill-inqas kwart tal-ħin tax-
xogħol. Madankollu, ’il fuq minn 30 °C, ir-riskju li jseħħ aċċident fuq il-post tax-xogħol jiżdied minn 
5 % għal 7 %, u ’l fuq minn 38 °C, dan jiżdied minn 10 % għal 15 %. Il-Kummissjoni biħsiebha 
ssarraf ir-rakkomandazzjonijiet tagħha lill-Istati Membri fi standards vinkolanti f’dan il-qasam, 
b’mod partikolari billi tistabbilixxi temperatura massima għall-ħin tax-xogħol?

